
Taqsima B
________________________________________________________________________________

A.L.401 ta’ l-2007

ATT   DWAR   L-EDUKAZZJONI 
(KAP. 327) 

 
 Ir-Regolamenti ta’ l-2007 biex jemendaw ir-Regolamenti tal-Kors għall-

Postgraduate Certificate in Education - P.G.C.E. 
 

 BIS-SAĦĦA tas-setgħat mogħtija lilu bl-artikoli 74 (5) u 75 (6) ta’ l-Att 
dwar l-Edukazzjoni (Kap. 327), il-Kanċillier ta’ l-Università ta’ Malta 
ppromulga dawn ir-regolamenti magħmula mis-Senat ta’ l-Università ta’ Malta 
bis-saħħa tas-setgħat mogħtija lilu bl-artikoli 75 u 79 ta’ dak l-Att: 
 
Titolu 
 
 1.  Dawn ir-regolamenti jistgħu jissejħu bħala r-Regolamenti ta’ l-2007 biex 
jemendaw ir-Regolamenti tal-Kors għall-Postgraduate Certificate in Education - 
P.G.C.E. - u għandhom jinqraw u jinftiehmu bħala ħaġa waħda mar-Regolamenti ta’ l-
2007 tal-Kors għall-Postgraduate Certificate in Education - P.G.C.E. - ippubblikati 
bħala Avviż Legali 247 ta’ l-2007, li minn hawn ’il quddiem jissejħu “ir-regolamenti 
prinċipali”. 
 
Applikabilità 
 
 2.  Dawn ir-regolamenti għandhom japplikaw għall-korsijiet li jibdew f’Ottubru 
2007 jew wara. 
 
Emenda għar-regolament 4 tar-regolamenti prinċipali 
 

3.  Minflok is-sotto-paragrafu (b) tal-paragrafu (5) tar-regolament 4 tar-
regolamenti prinċipali għandu jidħol dan li ġej: 
 
   “(b)  għall-Computing and Information Technology: minimu ta’ 60 kredtu 
ECTS fil-livell ta’ l-ewwel grad, jew ogħla, fil-Computer Science, fl-Information 
Systems u fil-Computer/Communications Engineering, li għandhom jinkludu taqsimiet 
studju f’mill-anqas erbgħa mill-oqsma li ġejjin biex jiżguraw bażi ta’ għerf wiesgħa 
biżżejjed fis-suġġett:  Programming f’livell ogħla minn dak introduttorju f’xi lingwa 
avvanzata ta’ l-ipprogrammar, Computer Logic and Organisation, Database 
  
Management Systems, Systems Analysis and Design, Data Structures and Algorithms, u 
Operating Systems. 
L-applikanti li ma jkunux temmew b’suċċess taqsimiet studju f’xi wħud mill-oqsma 
msemmija hawn fuq normalment ikunu meħtieġa jsegwu taqsimiet studju addizzjonali 
fl-oqsma li ma segwewx matul il-kors għal grad li għamlu qabel, sa massimu ta’ 10 
kredti ECTS kif stipulat mill-Bord.” 


